Antur yr Actau


“Oes rhywun wedi gweld fy melt?”
Actau pennod 21, adnod 1– 16
Wyddost ti fel mae’r gerddoriaeth gefndir mewn ffilm yn rhoi cliw beth sy’n mynd i ddigwydd nesaf?  

e.e cerddoriaeth yn y lleddf pan mae rhywun yn mynd i farw neu gerddoriaeth fiolin pan mae dau ar fin sylweddoli eu bod nhw’n caru ei gilydd!  
Petai rhywun yn gwneud ffilm o’r Actau byddai angen cerddoriaeth rhybudd yn y fan yma, cerddoriaeth sy’n cyflymu ac yn mynd yn uwch achos bod rhywbeth drwg yn mynd i ddigwydd....... mae yna berygl rownd y gornel......mae’r cymylau yn dechrau cronni! 
 Lle bynnag mae Paul a’i ffrindiau yn mynd yr un ydy’r neges – Paul, paid mynd i Jerwsalem.

Ac nid yn unig clywed y neges mae Paul, ond mae Agabus hyd yn oed yn actio allan y perygl o’i flaen (jyst rhag ofn ei fod o heb ddeall!!) Ac yna mae’r cwmni agosaf ato, gan gynnwys Luc ei hun, yn dechrau pledio ar Paul i aros yn ddigon pell o’r brifddinas. 
Ond dydy’r rhybuddion ddim yn rhwystro Paul. Mae’n gwybod bod yn rhaid iddo fynd i Jerwsalem. Dyna ydy arweiniad yr Ysbryd Glân, hyd yn oed os ydy hynny’n arwain at ei farwolaeth. Ac mae ei ffrindiau yn y diwedd yn rhoi give up ac yn cyflwyno eu ffrind i ofal Duw.
Gwiriondeb?

Ffolineb?

Rhyfyg?

Na.  Dyn sy’n gwybod beth mae’n rhaid iddo ei wneud dros yr Efengyl.  

Beth am weddïo dros y bobl hynny sy’n mentro i sefyllfaoedd anodd a pheryglus – achos bod Duw wedi eu harwain yno.

